
ᑕᒉᓐᓇᓴᐅᑎᒋᑦ ᑕᑯᑦᓴᐅᑎᑕᐅᒋᐊᓕᒃ 
 
 

ᐃᓪᓕᐊᑉ ᐹᖓᓂᒃ ᖃᐅᔨᓴᕐᓂᖅ:   
ᖃᓂᓪᓕᐅᒥᓯᒐᓗᐊᕐᑐᒍᑦ ᐊᓪᓗᒋᐊᕐᓂᑯᑦ ᖃᐅᔨᒪᔭᐅᑎᑦᓯᒐᓱᐊᕐᓂᒧᑦ ᐃᓪᓕᐊᑉ ᐹᖓᓂ 

ᐋᕐᕿᑕᐅᕐᖃᔭᖕᖏᑐᕐᑖᑌᓕᒪᓂᕐᒥᒃ ᐊᒻᒪᓗ ᐅᓱᒃᑯᑦ/ᐅᑦᓱᑯᑦ ᖁᐱᕐᕈᑌᓕᒪᓂᕐᒧᑦ 
ᑲᐳᕐᑕᐅᓂᖅ ᓄᓇᕕᒻᒥ 

 
ᑰᑦᔪᐊᖅ, ᐊᕗᓐᓂᑎᒃ 19, 2024 – ᑲᓇᑕᒥ ᑎᒥᐅᔪᐃᑦ ᐃᓗᓯᓕᕆᓂᕐᒧᑦ (CIHR) ᐱᒋᐊᖕᖓᑎᑦᓯᓯᒪᔪᑦ 

ᐱᓇᓱᐊᖃᑎᒋᑦᓱᒋᑦ ᐅᖓᕙᒥ ᑐᓚᑦᑕᕕᒃ ᖃᓄᐃᖕᖏᓯᐊᕐᓂᒧᑦ (UTHC) ᐊᒻᒪᓗ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

(NRBHSS) ᓄᐃᑦᓯᖃᑎᒌᑦᓯᒪᔪᑦ ᐃᓪᓕᐊᑉ ᐹᖓᓂᒃ ᖃᐅᔨᓴᕐᓂᒥᒃ, ᓄᓇᓕᓐᓂ ᐊᑐᓂ ᐱᓇᓱᐊᕐᑕᐅᖃᑦᑕᒐᔭᕐᑐᖅ 

ᐃᓚᐅᑎᑦᓯᓗᓂ ᐃᓄᓐᓂᒃ ᐊᕐᓇᓂᒃ ᓄᓇᕕᒻᒥᐅᓂᑦ ᐱᐅᓯᐅᒥᒋᐊᖁᓪᓗᒋᑦ ᐃᓪᓕᐊᑉ ᐹᖓᓂ ᖃᐅᔨᓴᕐᓂᒥᒃ 

ᐱᒍᑦᔨᖃᑦᑕᓗᑎᑦ, ᐱᓇᓱᐊᕐᑕᐅᖃᑦᑕᒐᔭᕐᑐᖅ ᐱᓇᓱᑦᑎᓯᐊᖑᓂᕐᐹᓄᑦ ᓯᕗᓪᓕᐅᔭᐅᖁᔭᐅᓯᒪᒻᒪᑦ ᓄᓇᓕᒻᒥᐅᓄᑦ. 

 

ᐃᓚᐅᖃᑎᐅᑦᓱᓂ ᐊᓯᓕᒫᖏᓐᓄᑦ ᓄᓇᓕᕐᔪᐊᓄᑦ, ᑲᓇᑕ ᓅᑉᐸᓕᐊᖃᑕᐅᔪᑦ ᐱᐅᓯᑐᖃᕕᓂᕐᓂᒃ ᐃᓪᓕᐊᑯᑦ 

ᖃᐅᔨᓴᕐᓂᐅᓲᑐᖃᕐᓂ ᐅᓱᒃᑯᑦ/ᐅᑦᓱᑯᑦ ᖁᐱᕐᕈᓯᒪᓂᕐᒧᑦ (HPV) ᖃᐅᔨᓴᕐᓂᐅᓲᓂ ᐃᓪᓕᐊᑎᒍᑦ ᖃᐅᔨᓴᕐᓂᑯᑦ ᑕᒪᓐᓇᓗ 

ᐃᓪᓕᐊᑯᑦ ᖃᐅᔨᓴᕈᓯᑐᐊᖑᓲᖑᑦᓱᓂ ᐋᕐᕿᑕᐅᕐᖃᔭᖕᖏᑐᓂᒃ ᓇᓂᓯᒍᓯᐅᓲᑐᖃᖅ. ᐃᓪᓕᐊᑉ ᐹᖓᓂᒃ ᖃᐅᔨᓴᕐᓂᖅ 
ᓄᐃᑦᓯᒋᐊᖕᖓᖁᖅ ᖃᐅᔨᓴᕐᓂᐅᒐᔭᕐᑐᒥᒃ ᐅᓱᒃᑯᑦ/ᐅᑦᓱᑯᑦ ᑯᐱᕐᕈᓯᒪᓂᕐᒧᑦ (HPV) ᑖᓐᓇᑑᓗᓂ ᖃᐅᔨᓴᕐᕕᐅᒐᔭᕐᑐᖅ 

ᑰᑦᔪᐊᒥ, ᓄᓇᓕᒻᒥ ᐊᓯᐊᓂᒃ ᖃᐅᔨᓴᕐᕕᑖᑐᐃᓐᓇᕆᐊᓕᒃ ᐊᕐᕌᒎᓛᕐᑐᒥ, ᓱᖏᕐᑑᑎᑦᓴᐅᓗᓂ ᒫᓐᓇᐅᔪᖅ ᐃᓪᓕᐊᑉ 

ᐹᖓᓂ ᐋᕐᕿᑕᐅᕐᖃᔭᖕᖏᑐᒥᒃ ᖃᐅᔨᓴᕐᕕᓴᐅᓗᓂ ᓄᓇᕕᒻᒥ. 

 

ᓄᓇᓕᒻᒨᓕᖓᔪᒥᒃ ᐋᕐᕿᓯᒪᒍᓯᓕᐅᕐᓂᒥᒃ ᑲᔪᓯᐅᑦᔭᐅᖁᓪᓗᒋᑦ, ᐊᔪᖀᒋᐊᕐᑏᑦ ᑲᑎᒪᔨᖏᑦ ᑲᒪᒋᔭᖃᖃᑦᑕᑐᑦ ᐊᒻᒪᓗ 

ᐊᐅᓚᑦᓯᖃᑦᑕᓱᑎᒃ ᐱᓇᓱᐊᕐᑕᐅᑉ ᐊᓪᓗᒋᐊᕈᑎᑦᓴᖏᓐᓂ ᐱᕙᓪᓕᐊᑎᑦᓯᒐᓱᐊᕐᓱᑎᒃ ᐃᓚᐅᔪᑦᓴᓂᒃ ᐊᒻᒪᓗ 

ᐱᓇᓱᐊᖃᑎᐅᒐᔭᑐᓂᒃ ᓄᐃᑦᓯᒐᓱᐊᕐᓂᑯᑦ. ᒫᓐᓇᐅᔪᖅ ᐱᓇᓱᐊᕐᑕᐅᖃᑦᑕᑐᑦ ᐅᓄᕐᓯᒋᐊᕆᒐᓱᐊᕐᓱᑎᒃ ᓄᓇᓕᒻᒥᐅᓂᑦ 

ᑐᓴᐅᒪᔭᐅᑎᑦᓯᒐᓱᐊᕐᓱᑎᒃ ᐱᒻᒪᕆᐅᓂᖓᓄᑦ ᐃᓪᓕᐊᒥ ᐋᕐᕿᑕᐅᕐᖃᔭᖕᖏᑐᓂᒃ ᖃᐅᔨᓴᕐᓂᓂ ᐃᓗᕐᕈᓯᑎᒍᑦ 

ᑐᓴᐅᒪᒃᑫᖃᑦᑕᓱᑎᒃ ᐊᕐᓀᑦ ᐃᓗᓯᕐᓱᓯᐊᕆᐊᖃᕐᓂᖏᓐᓂ. 

ᕿᒥᕐᕈᒋᐊᓪᓛᓂᖅ HPV-ᒥ ᐅᓱᒃᑯᑦ/ᐅᑦᓱᑯᑦ ᑯᐱᕐᕈᓯᒪᓂᕐᒧᑦ 

 

ᑌᒪᖕᖓᑲᓵᖅ ᐃᓪᓕᐊᑯᑦ ᐋᕐᕿᑕᐅᕐᖃᔭᖕᖏᑐᕐᑖᓲᑦ ᐅᓱᒃᑯᑦ/ᐅᑦᓱᑯᑦ ᑯᐱᕐᕈᓯᒪᓂᕐᒧᑦ (HPV), ᓄᓕᐊᓐᓂᑯᑦ 

ᐁᑦᑐᑑᑎᐅᑦᓱᓂᓂ ᐅᕝᕙᓘᓐᓃᑦ ᑐᕃᓐᓇᑐᒃᑯᑦ ᐊᑦᑐᑐᕕᓂᐅᒍᓂ ᑎᒥᐅᑉ ᐃᓗᐊᓃᑦᑐᓄᑦ. ᑕᒪᓐᓇ ᐃᓪᓕᐊᑯᑦ 

ᐋᕐᕿᑕᐅᕐᖃᔭᖕᖏᑐᖃᕐᓂᖅ ᐳᕐᑐᓂᕐᐸᐅᕗᖅ ᓄᓇᖃᕐᖄᓯᒪᔪᐃᑦ ᓄᓇᓕᖏᓐᓂ, ᐃᓚᐅᑎᓪᓗᒍ ᓄᓇᕕᒃ, ᐃᓄᓕᒫᑦ 

ᐅᓄᕐᓂᒋᔭᖏᓐᓂ.  

 

ᐱᐅᓯᑐᖃᐅᓲᓂ ᐃᓪᓕᐊᑯᑦ ᐋᕐᕿᑕᐅᕐᖃᔭᖕᖏᑐᓂ ᖃᐅᔨᓴᕐᓂᐅᓲᑐᖃᖅ ᐊᑐᕐᑕᐅᓲᖅ ᐃᓪᓕᐊᑎᒍᑦ 

ᖃᐅᔨᓴᕐᑕᐅᓱᑎᒃ, ᖃᐅᔨᑎᑦᓯᒍᑏᑦ ᐃᓪᓕᐊᒥ ᐱᓯᒪᔪᐃᑦ ᐊᒻᒪᓗ ᑕᑯᓐᓇᕈᑎᒨᕐᑕᐅᓱᑎᒃ ᑲᒪᒋᔭᐅᓲᑦ 

ᐱᐅᑦᓯᐊᖏᑦᑐᑕᖃᕐᒪᖔᑕ. ᐊᓯᖏᑦ ᐃᓪᓕᐊᑯᑦ ᖃᐅᔨᓴᕈᓯᐅᒻᒥᔪᑦ HVP-ᓂᒃ ᖃᐅᔨᓴᐅᑏᑦ, ᑕᑯᑦᓴᐅᖏᑦᑐᓂ 

ᖃᐅᔨᓴᐅᑎᐅᑦᓱᓂ ᖃᓂᒻᒪᓯᐅᔪᓂ ᐅᓱᒃᑯᑦ/ᐅᑦᓱᑯᑦ ᑲᒪᐅᑎᒧᑦ. ᑯᐯᒃᑯᑦ ᒫᓐᓇᖃᒻᒥᖅ ᐅᖃᕐᓯᒪᔪᖅ 

ᑲᔪᓯᐅᑦᔨᖃᑦᑕᓛᓕᕐᓱᑎᒃ HPV-ᒥ ᖃᐅᔨᓴᕐᓂᑯᑦ ᐃᓪᓕᐊᑯᑦ ᐋᕐᕿᑕᐅᕐᖃᔭᖕᖏᑐᕐᑕᖃᕐᒪᖔᑕ, 

ᐱᐅᓯᐅᒥᒋᐊᕐᑕᐅᓯᒪᓂᑯᖏᓐᓄᑦ ᖃᐅᔨᓴᕈᓰᑦ HPV ᖃᐅᔨᓴᕈᓯᐅᓕᕐᑐᑎᒍᑦ, ᐃᓚᖏᑦ ᑎᒥᐅᔪᐃᑦ ᐱᐅᔪᒥᒃ 

ᓄᐃᑦᓯᒍᑎᖃᕐᖁᑦ ᐊᑐᕐᑕᐅᓂᖓᒍᑦ (ᐆᑦᑑᑎᒋᓗᒍ ᐃᒻᒥᓂᒃ ᖃᐅᔨᓴᕐᓂᖅ), ᐊᒻᒪᓗ ᐊᓯᑖᕐᑕᐅᑐᐃᓐᓇᕆᐊᖃᕐᓂᖏᑦ 

ᐱᑦᔪᑎᒋᑦᓱᒋᑦ ᑲᐴᑏᑦ (ᐳᒃᑭᓕᒋᐊᕐᑕᐅᒍᑏᑦ HPV-ᓄᑦ ᖁᐱᕐᕈᓯᒪᑦᑌᓕᓂᕐᒧᑦ). 

 
ᑌᒣᑦᓱᒍᑦ ᐱᒋᐊᖕᙰᓯᒪᔪᒍᑦ, ᐱᓇᓱᐊᖃᑎᒋᑦᓱᒍ ᓄᓇᓕᒃ, ᓱᒃᑫᑐᒥᒃ ᐱᒋᐊᕐᐸᓕᐊᑎᑦᓯᓂᕐᒧᑦ HPV-ᒥᒃ ᖃᐅᔨᓴᕐᓂᒧᑦ 
ᓄᓇᕕᒻᒥ ᑲᒪᒋᔭᐅᓪᓗᐊᓲᖑᖕᖏᑐᓂᑦ ᐊᕐᓇᓂᑦ ᑲᒪᖃᑦᑕᖁᓪᓗᑕ ᐃᒻᒥᓂᓪᓗ ᖃᐅᔨᓴᕈᒪᒍᑎᒃ ᖃᐅᔨᓴᕐᓂᖃᕈᓐᓇᓱᑎᒃ. 
ᐱᓇᓱᐊᕐᑕᖅ ᐱᒋᐊᖕᖓᑕᐅᓯᒪᔪᖅ ᑐᕓᔮᕈᑦ 2022-ᖑᑎᓪᓗᒍ ᑰᑦᔪᐊᒥ ᐊᒻᒪᓗ ᑲᔪᓯᓂᐊᕐᓱᓂ 2025-ᒧᑦ ᑎᑭᓪᓗᒍ. 
“ᓄᓇᓕᑎᒍᑦ ᑲᑐᑦᔨᖃᑎᒌᒍᑎᒋᓗᒍ, ᑐᕌᒐᕆᔭᕗᑦ ᐅᓄᕐᓯᒋᐊᕐᑕᐅᖁᓪᓗᒋᑦ ᐃᓪᓕᐊᑯᑦ 
ᐋᕐᕿᑕᐅᕐᖃᔭᖕᖏᑐᑕᖃᕐᒪᖔᑕ (CC) ᖃᐅᔨᓴᕐᑕᐅᓂᕐᒧᑦ ᓄᓇᕕᒻᒥ ᑐᓴᐅᒪᔭᐅᑎᓪᓗᒍ ᐱᒻᒪᕆᐅᓂᖓ CC 
ᖃᐅᔨᓴᕐᓂᖅ ᐊᕐᓇᓂ ᐃᓄᒻᒪᕆᖕᖑᕙᓪᓕᐊᑎᓪᓗᒋᑦ, ᐊᒻᒪᓗ ᐆᑦᑐᕋᐅᑎᒥᒃ ᐱᒋᐊᖕᙰᓂᕐᒧᑦ HPV-ᒥ ᖃᐅᔨᓴᕐᓂᑯᑦ 
ᐃᒻᒥᓂᕿᓗᓂ. ᑌᒣᖁᓪᓗᒍ, ᖃᐅᔨᓴᕐᓂᖃᕈᒪᔪᒍᑦ ᐃᒻᒥᓂᒃ ᖃᐅᔨᓴᕐᑎᓯᓂᖅ ᐱᐅᔫᒐᔭᕐᒪᖔᑦ ᐃᓄᓕᒫᑦ ᐃᓗᓯᓕᕆᕕᖏᓐᓂ 
ᐊᑐᓕᕐᑎᓗᒍ ᓄᓇᕕᒻᒥ.’’ 

- ᐹᓪ ᖃᓵᕐ, ᐃᓄᓕᒫᓄᑦ ᐃᓗᓯᓕᕆᕕᒃ ᐊᒻᒪᓗ ᐋᓐᓂᐊᑖᕐᑎᓯᑦᑌᓕᒪᔨᐅᑦᓱᓂ ᐋᓐᓂᐊᓯᐅᕐᑎᒪᕆᒃ, ᒪᑭᐊᓪ 
ᐃᓕᓐᓂᐊᕕᕐᔪᐊᖓ 

 
ᓄᓇᕕᒃ ᐃᓄᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐃᓄᓕᕆᕖᑦ ᒥᑦᓵᓅᓕᖓᔪᖅ: 
ᓄᓇᓕᓕᒫᓄᑦ ᑲᑎᖕᖓᔩᑦ ᖃᓄᐃᖕᖏᓯᐊᓐᓂᓕᕆᓂᖅ ᐊᒻᒪᓗ ᐃᓄᓕᕆᔩᑦ ᐱᒍᑦᔨᕕᖓ ᑭᓇᓕᒫᒃᑯᓂ ᑎᒥᐅᔫᔪᒧᖅ 
ᐱᖕᖑᑎᑕᐅᓯᒪᔪᖅ 1978 ᔦᒥᓯ ᐯ ᑯᐯᒃ ᐊᖏᖃᑎᒌᒍᑎᖓᑎᒍᑦ ᑲᒪᒋᔭᖃᓲᖅ ᐃᓘᓐᓇᑲᓴᖏᓐᓂᑦ ᑯᐯ ᓄᓇᖓᑕ ᓂᒡᒋᖓᑕ 
55 ᑎᑦᑕᖓᑕ ᖁᓛᓂ ᐃᑉᐱᒋᔭᐅᓂᖏᑦᑕ ᖃᓄᐃᖕᖏᓯᐊᓐᓂ ᐊᒻᒪᓗ ᐃᓄᓕᕆᔭᐅᓂᑎᒍᑦ ᐱᒍᑦᔭᐅᕕᖅ ᓄᓇᓯᒪᔪᓄᑦ 
14 ᓄᓇᓕᓐᓂᑦᖃ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐊᒻᒪᓗ ᐃᓄᓕᕆᕖᑦ (NRBHSS) 

 

ᑐᑭᓯᒋᐊᑦᓯᐊᒍᒪᕈᕕᑦ: ᔨᐊᓐᑐᓪ ᐱᓕᐊᑦ-ᑦᔫᓯᐊᕝ 

 ᑐᓴᐅᒪᖃᑎᒌᑦᑎᓯᓂᕐᒥᒃ ᐊᑕᐅᑦᓯᑰᕐᑎᓯᔨ, NRBHSS 

 ᐅᖄᓚᐅᑎᖓ: 438.969.0554 


